
Fjármála- og efnahagsráðuneytið 
Arnarhvoli við Lindargötu, 
101 Reykjavík  

 

Reykjavík, 12. janúar 2026 

 

Efni: Áform um breytingu á lögum um ökutækjatryggingar 

Hinn 29. janúar 2026 lagði Fjármála- og efnahagsráðuneytið fram á samráðsgátt stjórnvalda 
áform um frumvarp til laga um breytingu á lögum um ökutækjatryggingar. Áformin hafa verið 
tekin til skoðunar á vettvangi SVÞ – Samtaka verslunar og þjónustu, hér eftir samtökin, og 
þykir ástæða til að koma eftirfarandi á framfæri.  
 

Samtökin benda á að samkvæmt 12. gr. laga um ökutækjatryggingar, nr. 30/2019, hvílir 

lögboðið vátryggingariðgjald ökutækis ásamt vöxtum og kostnaði sem lögveð á ökutæki í tvö 

ár frá gjalddaga nema gjöldum til ríkissjóðs. Í lokamálslið ákvæðisins er tekið fram að lögveð 

þetta falli ekki niður við eigendaskipti.  

Samtökin telja nauðsynlegt að lokamálsliður ákvæðisins verði tekinn til endurskoðunar, enda 

er um hagsmuni þriðju aðila að ræða, og sanngirnisrök leiði til þess að hagsmunir þess þriðja 

aðila vegi þyngra en þeir hagsmunir sem lögveðinu er ætlað að standa undir.  

Samtökin lýsa yfir vilja til frekara samráðs um nánari útfærslur á því hvernig best færi á útfærslu 

breytinga á umræddri 12. gr. laga um ökutækjatryggingar, sem og frekari útlistunum á því 

óhagræði umfangi þess sem núverandi fyrirkomulag veldur.  

 

 

 

Virðingarfyllst, 

f.h. SVÞ – Samtaka verslunar og þjónustu 

 

Kristinn Már Reynisson 

lögfræðingur 

